
Shri Santadasa Ashtakam

ಶ್ರೀಸಂತದಾಸಾಷ್ಟಕಂ

(ಶ್ರೀ ಲಕ್ಷ್ಮೀಮಿಶ್ರವಿರಚಿತಂ)
ಶರದಿಂದು-ಕುಂದ-ತುಷಾರ-ಹಾರ-ಪವೀರ-ಪಾರದಸುಂದರಂ
ಜಪ-ಮಾಲಿಕಾ-ಮಣಿ-ಪದ್ಮಪಾಣಿಮಶೇಷಲೋಕಹಿತೈಷಿಣಂ .

ಕುಲಮೌಲಿಮಾದಿಗುರುಂ ಜಟಾಮುಕುಟಾದಿಭೂಷಣಭೂಷಿತಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತವಿಷ್ಣುಕಂ .. 1..

ಶುಮನಿಂಬಭಾನುಪಥಾನುಗಂ ಹರಿಭಕ್ತಿಪರಾಯಣಂ ಶಿವಂ
ಬಹುಲಾನುರಾಗನಿವಾಸರಾಸವಿಲಾಸದರ್ಶನರಾಗಿಣಂ .

ರಮಣೀಯ ವೇಣುನಿನಾದ-ವಾದವಿವಾದ-ಸಂಶ್ರವಣೇ ರುಚಿಂ,
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತವಿಷ್ಣುಕಂ .. 2..

ಶಿವಬ್ರಹ್ಮವಿಷ್ಣುಪ್ರಪೂಜಕಂ ನಿಜಭಕ್ತಿರಕ್ಷಿತಸಾಧಕಂ
ನವಸಿದ್ಧಯೋಗೀಮುನೀಂದ್ರವಂದಿತನಿಂಬ ಭಾನುಕುಲೋದ್ಭವಂ .

ಕರುಣಾಲಯಂ ಹಿಉದಾರತಾ ಕರಶಾಂತದಾಂತ-ಸುಮಂದಿರಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತ ವಿಷ್ಣುವಂ .. 3..

ಸಕಲಾಂ ವಿಹಾಯ ಸ್ವಸಂಪದಂ ಮುರಾರಿಪಾದಸಮಾಶ್ರಿತಂ
ಜಗತಾಂ ಸ್ವಕೀಯವಿಶುದ್ಧಮಾರ್ಗಪ್ರದರ್ಶಕಂ ಹರಿಸೇವಕಂ .

ಕಲಿಕಲ್ಮಷಘ್ನಮಶೇಷಸದ್ಗುಣಸಾಗರಂ ನರನಾಗರಂ
ಪ್ರಣಮಾಮಿ ಸಂಪ್ರತಿ-“ಸಂತದಾಸ”ಮಿಹೈವ ದರ್ಶಿತ ವಿಷ್ಣುಕಂ .. 4..

ಸನಕಾದಿಕೈರ್ಮುನಿಭಿಃ ಪ್ರದರ್ಶಿತಪದ್ಧತೌ ಪಥಿಕಂ ಸ್ಥಿರಂ
ಜಗತೀತಲೈಕ-ಸುವಾಟಿಕಾ ಹೃದಿಕಂಜಕುಡ್ಮಲಷಟಪದಂ .

ವೃಷಭಾನುಜಾಪ್ರಿಯಪದ್ಮರೇಣುಸಿತಂ ಹಿತಂ ಸುಲಲಾಟಕಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತವಿಷ್ಣುಕಂ .. 5..

ಯಮುನಾತರಂಗಸಮಾಕುಲೇ ಪುಲಿನೇ ವಿಹಾರಪರಾಯಣಂ
ನಿಜಧರ್ಮಕರ್ಮಪಥೇ ಸ್ಥಿತಂ ಪ್ರಥಿತಂ ವಿಚಾರಪ್ರವಾಹನೇ .

ಸತತಂ ಸುಸೇವಿತಸಜ್ಜನಂ ಜನತಾಂ ಸುಧೀರ-ಪ್ರಚಾರಕಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತ ವಿಷ್ಣುಕಂ .. 6..

ಗುರುಪಾದಪದ್ಮರಜಃಕಣೈರ್ವಿಮಲೀಕೃತಂ ಸುಲಲಾಟಕಂ

ಶ್ರೀಸಂತದಾಸಾಷ್ಟಕಂ

ಮುನಿಮಂಡಲೀನದರಾಜಹಂಸಮಸಂಖ್ಯಶಿಷ್ಯಸುಸೇವಿತಂ .

ಹರಿನಾಮಪಾವನಸಾಗರಂ ಬ್ರಜಧೂಲಿಭೂಷಣಭೂಷಿತಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತ ವಿಷ್ಣುಕಂ .. 7..

ನಿಜಸಂಪ್ರದಾಯಸಮುನ್ನತೌ ಯತಮಾನಮಾಮರಣಂ ಪರಂ
ಜಗತೀತಲೈಕಸುಧಾಕರಂ ನಿಜಭಕ್ತಜನೈಕ ಸುರಕ್ಷಕಂ .

ಕಲಿಕಲ್ಮಷೋತ್ಕಟತಾಪನಂ ಭವಸಾಗರಾತ್ ಪರಿತ್ರಾಣದಂ
ಪ್ರಣಮಾಮಿ ಸಂಪ್ರತಿ “ಸಂತದಾಸ”ಮಿಹೈವ ದರ್ಶಿತವಿಷ್ಣುಕಂ .. 8..

ಭಕ್ತಿಮಾನ್ಯಃ ಪಠೇನ್ನಿತ್ಯಂ ಸಂತದಾಸಾಷ್ಟಕಂ ಶುಭಂ .

ಐಹಿಕಂ ಹಿ ಸುಖಂ ಭುಕ್ತ್ವಾಚಾಂತೇಮೋಕ್ಷಮವಾಪ್ನುಯಾತ್ ..

ಭಕ್ತಿದಂ ವೈಷ್ಣವಾಣಾಂ ಚ ಮುಮುಕ್ಷೂಣಾಂ ಚಮೋಕ್ಷದಂ .

ಸಂತದಾಸಾಷ್ಟಕಂ ಶ್ರುತ್ವಾ ನರಃ ಸದ್ಗತಿಮಾಪ್ನುಯಾತ್ ..

ಇತಿ ಶ್ರೀಲಕ್ಷ್ಮೀಮಿಶ್ರವಿರಚಿತಂ ಶ್ರೀಸಂತದಾಸಾಷ್ಟಕಂ ಸಂಪೂರ್ಣಂ .

